MINUTI

LAQGHA TAL-KUNSILL LOKALI FLORIANA
IT-TMIEN LEGIZLATURA
LAQGHA NUMRU 21
8 ta’ Gunju 2020
Il-wiehed u ghoxrin (21) seduta tat-tminn legislatura tal-Kunsill Lokali Floriana nzammet nhar it-Tnejn

8 ta’ Gunju 2020 fil-5pm. Il-laggha saret ‘remotely’ minhabba ¢-¢irkostanzi prezenti u n-necessita ta’
social distancing.

PREZENTI :-

Is-Sinjorina Davina Sammut Hili ( DSH) Sindku
Is-Sinjorina Gail Demanuele (GD) Vici Sindku
Is-Sur James A Ellul (JAE) Kunsillier
Is-Sinjorina Justine Palmier (JP) Kunsillier
Is-Sur Vincent Borg (VvB) Kunsillier
SKUZATI:-

Membri tal-Pubbliku 0

UFFICJAL PREZENTI :-

Kevin Borg Deputat Segretarju Ezekuttiv

21.2.3.

21.3

21.3.1.

QARI TAL-ITTRI TA’ APOLOGUI

Ma kienx hemm ittri ta’ apologiji.

KUNSIDERAZZJONI U APPROVAZZJONI TAL-MINUTI

Is-Sindku DSH ressqget il-minuti tal-ghoxrin laggha tal-Kunsill li gew iccirkulati minn gabel
mal-awviz tal-laggha u ghaldagstant gew unanimament ikkunsidrati bhala mogrija.

II-Kunsillier VB ressaq mozzjoni issekondata mill-Kunsilliera JP favur I-approvazzjoni tal-
minuti imsemmija. Ittiehed vot bir-rizultat ikun:

Favur: 5 (VB, JP, DSH, GD, JAE)
Kontra: 0
Astensjonijiet: 0

II-Kunsillier JAE stagsa jekk kienx hemm xi zviluppi dwar il-materja nru 20.5.2 dwar il-
possibilta tal-gageg tal-hamiem fi¢-Centru Rikreattiv ir-Re Gorg V jew il-madwar. Is-Sindku
galet li kienet tkellmet mal-kuntrattur li nformaha li jkun ahjar jekk l-ewwel jitlesta x-
xoghol fic-Centru Rikreattiv ir-Re Gorg V. Hija qgalet li kienet baghtet ukoll email lill-
Awtorita tad-Djar izda kienet ghadha ged tistenna risposta.

KOMUNIKAZZIONI MIS-SINDKU

Is-Sindku DSH fethet il-materja billi nformat lill-Kunsill bid-dizgwid li kien hemm rigward
il-performane bonus tal-eks SE u nformat bir-risposta li I-eks SE kienet baghtet lid-
Dipartiment ghall-Gvern Lokali.

21.3.1.1. Hija qalet li fost |-allegazzjonijiet li ghamlet is-SE kien hemm li wara li kienet
ikkuntattjat lill-kunsilliera kollha, huma nformawha li ma kienux ged ikunu
nformati bl-appraisal taghha. Is-Sindku qalet li din il-materja kienet tressget
l-ewwel darba ghall-approvazzjoni fi Frar u sussegwentement fil-laggha
precedenti fejn il-Kunsill rega’ kkonferma I|-persentagg magbul. ll-Kunsillier
VB qal li hu gatt ma kien gie kkuntattjat dwar dan u ghalhekk din I-
allegazzjoni zgur li ma kienitx veritiera. 1l-Vi¢i Sindku GD qalet li I-ahhar li
kienet ikkuntattjatha mill-eks SE kien rigward affarijiet ohra u mhux rigward
l-appraisal. lI-Kunsillier JAE gal li min-naha tieghu ma kienx gie kkuntattjat
mill-eks SE dwar il-performance appraisal u fil-fatt sar jaf li telget wara. Huwa
zied jghid li din il-materja kienet giet diskussa fl-ahhar laggha quddiem il-
Kunsill kollu u I-Kunsill kollu kien ivvota favur il-persentagg deciz b’'mod

unanimu.
21.3.1.2. Is-Sindku qalet ukoll li kienet ghamlet allegazzjonijiet ulterjuri fuq l-operat u
[-amministrazzjoni tal-Kunsill. Hija qalet li l-irwol ta’ segretarju ezekuttiv

huwa stabbilit bil-ligi u bhala kap amministrattiv, finanzjarju u ezekuttiv, kien
id-dmir u l-obbligu tas-SE li jiehu azzjoni fuq |-allegazzjonijiet li ged taghmel,

21.3.2.

dejjem jekk huma veritiera, meta graw l-istanzi. Is-Sindku qalet li jekk il-
persuna ma kienitx tiflah ghar-responsabbilta, allura ma kienx imissha dahlet
ghall-kariga.

21.3.1.3. Is-Sindku DSH galet ukoll i s-SE kienet kietbet li r-raguni ghalfejn kienet
irrizenjat kienet minhabba l|-atitudni tas-Sindku meta lill-kunsilliera kienet
galtilhom li kienet telget minhabba ragunijiet personali u li ma felhitx ghall-
pressjoni tax-xoghol.

21.3.1.4. Is-Sindku galet li mhuwiex gust u lanqas irgulija li tipprova tkisser lil
haddiehor ghax ma tkunx hadt i ridt. Hija qalet li d-diskussjoni tal-
performance appraisal kienet minuted, mhux f’'laggha wahda izda fi tnejn.

21.3.1.5. Is-Sindku qalet ukoll li allegat li I-Kunsill ma jiehux decizjonijiet kontra I-
kuntratturi u li jongos milli johrog default notices. Is-Sindku gibdet I-
attenzjoni li s-SE bhala kap amministrattiv, kellu d-dritt li jipproponi default
notices hu stess —haga li qatt ma saret. Hija galet li ma jistax ikun li wiehed
jahrab mid-dmirijiet tieghu u jippretendi li jiehu d-decizjonijiet iebsin ghalih
haddiehor. Is-Sindku qalet li filfatt hafna mill-affarijiet kienu jintefghu fuq is-
Sindku u l-istaff amministrattiv fejn ta’ sikwit kienet tispi¢céa ccempel lill-
kuntratturi hi minflok |-eks SE.

21.3.1.6. Is-Sindku galet ukoll li I-eks SE galet li I-ufficcju tas-SE kien ged jithalla miftuh
— hija qalet li wiehed ma jistax jippretendi li l-uffic¢ju fejn jinzammu d-
dokumenti li ghandu bzonn accéess ghalihom l-istaff jithalla maghluq ladarba
I-persuna li kienet ged tokkupa I-kariga kienet Agent u mhux kontinwament
fuq il-post. Hija galet ukoll li kienet semmiet ukoll li hemm xi fliexken tax-
xorb fl-uffi¢¢ju. Is-Sindku galet li dan ix-xorb kien il-fliexken li fadal minn wara
r-riceviment li sar u minflok thalla jigri, gie merfugh fl-uffi¢¢ju taghha bhalma
soltu jsir.

21.3.1.7. Ziedet tghid li kienet tinsab iddispjacuta b’din is-sitwazzjoni minhabba li hi
temmen li dejjem kellha relazzjoni tajba mas-SE u ma thossx li hu gust li ghax
ma haditx il-performance bonus full, tasal ghal dawn I-affarijiet. Hija qalet li
dan kien loghob tat-tfal u mhux irgulija.

21.3.1.8. II-Kunsillier VB gal li huwa d-dritt tal-Kunsill li jaghzel il-persentagg li jhoss li
jirrifletti I-performance tas-SE.

21.3.1.9. Is-Sindku galet li hi kienet ser tghaddi I-kummenti taghha fir-rigward tal-
allegazzjonijiet tal-eks SE u ser izzomm lill-Kunsill informat bl-andament, kif
dejjem ghamlet.

Is-Sindku ghamlet riferenza ghall-materja tal-Green MT fejn galet li dawn kienu naqqsu s-
servizz tal-borza I-griza nhar ta’ Gimgha. Hija ghamlet riferenza ghall-komunikat mibghut
mill-Assocjazzjoni tal-Kunsill Lokali fejn hemm possibilta |i jagtghu is-servizz
kompletament minhabba li ged jghidu li s-servizz mhuwiex iktar vijabbli. Is-Sindku galet li
I-AKL qged tissuggerixxi li tohrog sejha ghall-offerti min-naha tar-regjuni rispettivi
minhabba li din kienet sitwazzjoni li kienet ser taffetwa lill-kunsilli lokali kollha. ll-Kunsillier
VB qal li dan kien suggeriment li kien diga ressaq fil-laggha precedenti.

21.3.3.

21.3.4.

21.3.5.

21.3.6.

21.3.7.

Is-Sindku kompliet billi galet li d-Dipartiment ghall-Gvern Lokali kien ged jitlob lill-kunsilli
jikkonfermaw jekk hux ser jaghzlu li jmorru ghal sejha regjonali jew jekk hux ser johorgu
sejha individwali ghalihom.

21.3.3.1. II-Kunsillier JAE qal li hu jhoss li I-lokalita tal-Floriana kellha htigijiet differenti
mill-kumplament tal-lokalitajiet u ghalhekk mhuwiex cert fuq jekk is-sejha
ghandhiex tohrog a bazi regjonali.

21.3.3.2. Is-Sindku galet li min-naha tar-regjun kienu ser jac¢éertaw li jintlahqu I-
bzonnijiet ta’ kull lokalita.

21.3.3.3. I-Kunsillier JAE stagsa jekk il-Gvern Centrali huwiex konxju tal-problema li
ged jaffaccjaw il-kunsilli lokali. Is-Sindku wiegbet li I-Gvern kien konxju ta’
dan u fil-fatt kienu ghaddejjin tahdidiet mal-ERA sabiex tinstab soluzzjoni.

21.3.3.4. II-Kunsillier JAE gal li I-Kunsill irid jara x’jagbel lilu u lil-lokalita. Huwa gal li hu
jagbel li I-Kunsill jissieheb ma’ sejha regjonali bil-kundizzjoni i I-Kunsill
jinghata I-flessibilta li ghandha bzonn il-lokalita.

21.3.3.5. Ghalhekk, wara li ddiskuta, il-Kunsill gabel li ghandu jitlob lir-Regjun Xlokk
sabiex ikun involut fid-diskussjonijiet halli jkun jista’ jressaq il-proposti
tieghu.

Is-Sindku ressget talba mill-Primary Health Care fejn ghamlu riferenza ghat-tabelli ta’
spazji ta’ parkeggi riservati li kien hemm fuq barra tal-iSptar Sir Paul Boffa. Huma talbu li
dawn it-tabelli jitnehhew ladarba d-Dipartiment tad-Dermatologija ma kienx ghadu jopera
minn hemm. Wara li ddiskuta, il-Kunsill gabel li ghandu jitkellem mal-Ministru tas-Sahha
u jitlob l-opinjoni tieghu. II-Kunsill gabel izda li ghandu jigi ¢carat li jekk it-tabelli jitnehhew
b’mod permanenti, dan ma jfissirx li I-ispazji ser jigu riservati ghan-nies li jahdmu |-Primary
Health Care.

Is-Sindku ressqet korrispondenza mill-iSkola Primarja fejn informaw lill-Kunsill li kienu
interessati jiehdu I-gugarelli tal-molla, dan wara li I-Kunsill gentilment offra li jaghti |-
apparat tal-bandli I-antik li kien ingala’ mi¢-Centru Rikreattiv ir-Re Gorg V, lill-iskola sabiex
jintuza mit-tfal tal-lokal.

Is-Sindku galet li I-iSkola Primarja kienu talbu wkoll I-appogg tal-Kunsill sabiex jinbidel I-
artificial turf li hemm fil-bitha tal-iskola u biex isir tapit tal-lakstu gdid minhabba li dawk
ezistenti kien hemm bzonn li jinbidlu. Is-Surmast gal li minkejja diversi tentattivi li saru,
kien ghad ma kienx hemm risposta konkreta meta ser jinbidlu dawn it-twapet u ghalhekk
talbu lill-Kunsill jintervjeni sabiex il-progett isir mill-aktar fis possibli ghall-gid tal-istudenti
tal-iskola. Is-Sindku proponiet li din il-korrispondenza tintbaghat lill-Ministru tal-
Edukazzjoni, I-Onor. Owen Bonnici. ll-Kunsill gabel. Is-Sindku proponiet ukoll li I-Kunsill
jikkunsidra li ladarba jingala’ t-turf tal-pié¢ sintentiku, jigi offrut lill-iskola. ll-Kunsill ma
sabx oggezzjoni.

Is-Sindku ressqget korrispondenza minghand il-kuntrattur li jopera I-gabbana tac-Centru
Rikreattiv ir-Re Gorg V fejn talab li jigi ezentat mill-hlas tal-kirja tal-gabbana tul il-perjodu
li damet maghluga fuqg struzzjoni mis-Supretendent tas-Sahha. IlI-Kunsillieri VB u JAE
proponew li jintalab parir mid-Dipartiment ghall-Gvern Lokali. 1d-DSE qal li jkun ahjar jekk
jintalab parir mill-Avukat tal-Kunsill u jigi ¢carat li din I-eccezzjoni ged issir ta’ darba

21.3.8.

21.3.9.

21.3.10.

21.3.11.

21.3.12.

21.3.13.

21.3.14.

214

21.4.1.

minhabba c¢-¢irkustanzi specjali. Huwa qal |i wara |i jintalab il-parir legali, ghandu
sussegwentement jigi nformat id-Dipartiment ghall-Gvern Lokali.

Is-Sindku informat lill-Kunsill li dakinhar stess kienet ikkomunikat mal-Onor. Ministru
Michael Farrugia dwar xi hsarat fid-dawl li hemm fiz-zona ta’ Balzunetta. Hija qalet li I-
Ministru kien informaha li kienu nformati u li kienu ged jahdmu biex din il-problema
tissolva mill-aktar fis.

Is-Sindku galet ukoll li kienet kellmet lill-Onor. Ministru Michael Farrugia dwar il-problema
li hemm fi Trig Sant’Anna, fejn wara li kien sar xi xoghol mill-Enemalta fuq xi cameras,
kienet tkissret parti mill-bankina. Hija galet li I-kuntrattur kien irrifjuta li jsewwi qabel ma
jkun informat minn fejn inxtara |-pavimentar. Is-Sindku galet li dan il-pavimentar kien ilu
hafna li sar u ghalhekk ma kellix informazzjoni dwar min kien il-kuntrattur. Hija kompliet
billi galet li kienet talbet lill-Ministru sabiex jintervjeni minhabba li s-sitwazzjoni kellha

21.3.9.1. II-Kunsillier JAE stagsa lejn fejn kienu jharsu I-cameras installati. Is-Sindku
wiegbet li dawn kienu cameras tas-sigurta u kienu jintuzaw ukoll ghall-finijiet
ta’ surveys, eccetra.

Is-Sindku ressqget talba minghand impjegat ghal estensjoni tat-telework. lI-Kunsill ma sabx
oggezzjoni. Id-DSE gal li kien tkellem mal-impjegat fejn kien gie miftiehem li jkun hemmiil-
flessibilta necessarja biex I-impjegat ikun prezenti meta jkun hemm id-DSE galadarba id-
DSE ma kienx full-time u ghalhekk ma kienx ser ikun I-ufficcju kuljum. Ma kienx hemm
oggezzjoni.

Is-Sindku ressget talba minghand kumpanija fejn esprimew ix-xewqa li jaghmlu advertisig
banners bhal dawk li hemm ix-Xatt tal-Pieta. Hija galet li huma kienu talbu li jitpoggew
bejn il-logog fi Trig Sant’Anna izda s-Sindku qalet li ma thossx li hemmhekk kien posthom
peress li Trig Sant’Anna kienet post prominenti. Hija stagsiet jekk kienx hemm xi proposti
fejn dawn setghu jigu installati. Il-Kunsillier JAE propona li jitwahhlu fin-naha ta’ fuq ta’
Triq il-Mall, int u diehel il-Belt Valletta. II-Kunsill ma sabx oggezzjoni.

Is-Sindku ressqet korrispondenza minghand ir-Regjun Xlokk fejn offrew lill-kunsilli lokali li
jixtiequ bandiera tar-regjun I-uffic¢ji taghhom sabiex jordnaw il-bandiera u I-arblu
rispettivi u jigu rimborsati mir-regjun. Il-Kunsill gabel u qabel li ghandu jitkellem mar-
Regjun Xlokk sabiex jara jekk hux ser jirrifondu wkoll il-holder peress li I-holder prezenti li
ghandu I-Kunsill kien jesa’ biss tliet bnadar.

II-Kunsillier JAE qgal li kien gie kkuntattjat mill-kuntrattur li kien ged jahdem fuq l-app tal-
lokalita li talab li jiltaga’ mal-Kunsill. ll-Kunsill gabel li ghandu jiltaga’ mieghu.

Is-Sindku DSH qalet li ghandha tigi deciza wkoll gurnata meta tista’ tinzamm laggha mas-
Surmast u I-kompozitur tal-innu tal-lokalita. II-Kunsill gqabel.

RAPPORTI

Ma kienx hemm rapporti.

21.5.1.

21.6

21.6.1.

21.7

21.7.1.

21.7.2.

21.7.3.

21.8

Mozzjoni 1

TWEGIBIET GHALL-MISTOQSUIET TAL-KUNSILLIERI

II-Kunsilliera JP stagsiet jekk kienx hemm xi zviluppi dwar is-sleeping policemen li hemm
bzonn li jsiru fi Trig San Publju. Is-Sindku qgalet li kienet ged tistenna risposta minghand
Transport Malta. Hija ziedet tghid li x’aktarx issir tal-lakstu minhabba li m’ghadhomx isiru
bhalma kienu jsiru gabel.

KUNSIDERAZZJONI U APPROVAZZJONI TAR-RAPPORT TAL-LAQGHAT TA’ KUMITATI U/JEW SOTTO
KumITATI

Ma kienx hemm rapporti tal-lagghat ta’ kumitati u/jew sottokumitati.

KUNSIDERAZZJONI U APPROVAZZJONI TAL-ISKEDA TA” PAGAMENTI

Is-Sindku DSH ipprezentat I-iskeda ta' pagamenti bir-referenza 12/08 li giet iccirkolata
minn gabel mal-awviz tal-laggha.

Is-Sindku ghamlet riferenza ghall-weghda li kienet ghamlet ftit tax-xhur ilu fejn informat li
kienet ser taghti l-onorarja taghha b’rizg il-Covid-19 Fund. Hija nformat li kienet
iddepozitat [-ammont fil-kont bankarju tal-fond u kienet ser tghaddi r-ricevuti bankarji
taghha lill-Kunsill.

Wara mozzjoni mressga mill-Kunsillier VB u issekondata mill-Kunsillier JAE, ittiehed vot

favur l-approvazzjoni tal-hlasijiet ta’ kontijiet pendenti indikati fl-iskeda tal-pagamenti,
bir-rizultat ikun favur nem con.

Mo0zzJONUIET

Il-problema ta’ sewgan b’velecita fit-toroq taghna fl-ahhar xhur hadet xejra perikoluza hafna, trig
partikolari, cioe toroq partikolari li hasbu lil bosta huma t-Telgha tal-Kurcifiss u Triq il-Kapuccini. Qed
nipproponi li nitolbu lil dawk inkarigati biex jizdiedu s-sleeping policeman f'dawn it-toroq, jew mhux
ikun hemm Zieda, izda jkun hemm estenzjoni tal-isleeping policeman diga prezenti (jigifieri jitkabbru).

Nitolbu wkoll lil Transport Malta biex ittina gwida u I-possibilta li l-ewwel u qgabel kollox ikolina gharfien
tal-velocita li tista’ ttella’/massima f'dawn it-torogq, u kif ukoll niddiskutu u naraw il-possibilta li t-tali
informazzjoni tkun f'tabelli godda fl-imsemmija toroq.

Nemmen li fit-Telgha tal-Kurcifiss ghandhom isiru sinjali, sinjali kbar u frekwenti biex ikunu ta’ tfakkira
li hemm gnien u playground fiz-zona, dan ifisser li se jkun hemm aktar prezenza ta’ tfal u anzjani fil-

madwar.

Proponent: James Aaron Ellul
Sekondant: Justine Palmier

21.8.1.

21.8.2.

21.8.3.

21.8.4.

21.8.5.

21.9

21.9.1.

21.9.2.

21.9.3.

21.10

21.10.1.

II-Kunsillier JAE qal li hu kien ircieva diversi ilmenti li fl-ahhar xhur kien ged ikun hemm
sewqan eccessiv fit-toroq imsemmija. Huwa qal li meta nqalghet it-trig, bagghu ma
twahhlux is-sleeping policemen. Huwa propona wkoll li dawn jitkabbru kif ukoll li
jitwahhlu tabelli tal-velocita ta’ 30 km/siegha. Il-Kunsillier VB qal li jekk inwahhlu sinjali
ser ikun hemm bzonn li jitwahhlu mad-djar tan-nies minhabba li ma kienx hemm bizzejjed
spazju fuq il-bankina. Wara li ddiskuta, il-Kunsill gabel li ghandu jaghmel indikazzjoni tal-
limitu tal-veloc¢ita permezz ta’ stencil mal-art.

II-Kunsillier JAE gal li kull m’hemm tabella wahda fit-tarf bejn I-ispazji ta’ parkegg. Huwa
gal li din ma tantx kienet evidenti minhabba li kienet fit-tarf u kienet ukoll i¢¢arat.
Ghalhekk propona li jitwahhlu tabelli hdejn il-monument tal-Gwerra u int u tiela” mix-xatt.
Ma kienx hemm oggezzjoni

Is-Sindku galet li kienet tkellmet mal-kuntrattur li ged jiehu hsieb il-playing equipment fic-
Centru Rikreattiv ir-Re Gorg V biex jipprovdi kwotazzjoni ghal tabelli sabiex wiehed ma
jirfisx bit-takkuna fuq it-tapit tal-lakstu kif ukoll kwotazzjoni ghat-tabelli ghall-gharfien tal-
gnien.

II-Kunsillier JAE gibed I-attenzjoni ghas-sleeping policemen li hemm bzonn li jsiru fi Triq il-
Kapuccini. Is-Sindku qalet li ghandha ticcekkja f’hiex kienet waslet din il-materja.

Wara li ddiskuta din il-mozzjoni, il-Kunsill gabel b’mod unanimu mal-proposti mressqa.

PROGETT FIE-CENTRU RIKREATTIV IR-RE GORG V

Is-Sindku DSH informat lill-Kunsill li I-playing equipment kien wasal fi stadju avvanzat u
kwazi tlesta.

Is-Sindku ziedet tghid ukoll li kienet qed issir I-evalwazzjoni tas-sejha ghall-offerti ghas-
sistema ta’ drenagg. Hija nformat ukoll li kienet ser tinhareg sejha ghall-kumplament tad-
dawl fi¢-Centru Rikreattiv ir-Re Gorg V minhabba li l-ispecifikazzjonijiet tal-pilastri kienu
saru hazin. Hija nformat li kellha tikkomunika mal-eks DSE dwar dan.

Is-Sindku nformat ukoll li I-fustun tad-dawl kien twahhal u ged jinxteghel.

TrIQ IL-MALL

Is-Sindku informat lill-Kunsill li din it-trig kienet skedata sabiex issir mill-kuntrattur tal-
Kunsill u eventwalment il-Kunsill ikun rimborsat parti kbira mill-ispiza minn Infrastructure
Malta. Hija ziedet tghid li x-xoghol kellu jitlesta dalwaqt.

21.10.2.  Is-Sindku nformat ukoll li fil-granet li gejjin ghandu jinbeda wkoll ix-xoghol fuq

Gnien il-Mall.

21.10.3.  IllI-Kunsillier JAE stagsa rigward il-provvista maqtugha tad-dawl. Is-Sindku qalet li

jista’ jkun li ngata’ xi cable izda ma temminx li huma relatati minhabba li d-
distribuzzjoni kienet differenti.

21.10.4.  Is-Sindku informat lill-Kunsill li kienet informata li ged iddur petizzjoni biex jissewwa d-
dawl fi Trig Sant’Anna. Hija galet li I-Kunsill kien diga ha parir dwar dan fejn kien informat
li d-dawl ghandu jinbidel kollu u mhux jitranga. Hija ziedet tghid li I-Kunsill ma jaffordjax
jiffinanzja dan il-progett ghalissa minhabba li tali progett kien ser jammonta ghal aktar
minn €40,000.

21.10.5. Is-Sindku galet li kien hemm suggeriment li x-xoghol isir mill-ghaqdiet izda sa
dakinhar ma kien hemm l-ebda interess bil-miktub. Hija galet li jekk hemm xi
ghaqda li xtaget turi din is-solidarjeta mal-Kunsill ghandha tersaq quddiem il-
Kunsill bl-offerta taghha.

21.10.6. II-Kunsillier VB gal li I-Kunsill xorta wahda jrid jogghod attent li x-xoghol isir
b’kompetenza u dan sabiex il-Kunsill jevita li jkollu jerga’ jaghmel dan ix-xoghol fil-
futur garib. Huwa qal ukoll li jkun ahjar li x-xoghol isir minn persuna wahda u dan
anke biex ix-xoghol isir b’mod uniformi.

21.10.7.  llI-Kunsillier VB zied jghid li I-Awtorita tat-Turizmu kienet offriet li tiffinanzja parti
minn din l-ispiza. Is-Sindku qalet li minkejja dan, il-Kunsill xorta wahda kien ser
ikollu izid ammont sostanzjali li bhalissa mhux possibbli.

21.10.8.  llI-Kunsillier VB propona li x-xoghol jibda’ jsir bicca bi¢ca u li I-Kunsill jibda’ mill-
partijiet |-iktar antiki.

21.10.9.  llI-Kunsillier JAE propona li I-Kunsill jiffoka fuq il-progett li jmiss ladarba jitlesta I-
progett tac-Centru Rikreattiv ir-Re Gorg V. II-Kunsill gabel.

21.10.10. llI-Kunsillier JAE qal li kien ircieva ilmenti li fil-gonna tal-Milorda u I-Argotti m’hemmx tabelli
li jindikaw il-hinijiet tal-ftuh u I-ghelug. Huwa propona li I-Kunsill jaghmel pressjoni i
jitwahhlu dawn it-tabelli lill-entitajiet responsabbli min dawn il-gonna. ll-Kunsill gabel.

21.11 TMIEM IL-LAQGHA U DATA TAS-SEDUTA LI JMISS.

21.11.1.  ll-laggha intemmet fis-6.10pm u b’rizoluzzjoni unanima tal-kunsillieri kollha giet

aggornata ghal nhar il-Erbgha 8 ta’ Lulju 2020 fis-2.00pm.

Konfermati, illum

Davina Sammut Hili Kevin Borg
Sindku Deputat Segretarju Ezekuttiv

